
ᐊᐅᒡᒍᓯ 8, 2014 

 

ᔫ ᐊᐅᐸᓗᒃᑐᒧᑦ 

ᖃᒪᓂ’ᑐᐊᒥ ᒪᐃᔭᕆᔭᖅ 

c/o ᑎᐊᓂᔅ ᔨᐊᑦᓗᕐ, ᕼᐊᒪᓚᒃᑯᓐᓄᑦ ᑐᑭᒧᐊᒃᑎᑦᓯᔨ 

ᑎᑎᖃᒃᑯᕕᖓᑦ 149 

ᖃᒪᓂ’ᑐᐊᖅ, ᓄᓇᕗᑦ X0C 0A0 

 

ᓱᑲᑦᑐᒃᑯᑦ ᖃᕆᔭᐅᔭᖅᑎᒍᓪᓘᓐᓃᑦ ᑎᑎᕿᖃᑦᑕᐅᑎᒃᑯᑦ ᐊᐅᓪᓚᖅᑎᑕᖅ 

 

ᐱᔾᔪᑎᓕᒃ: ᑐᓴᐅᒪᔭᒃᓴᖅ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᖕᓂᒃ 

ᑐᓴᐅᒪᑎᑦᓯᒃᑲᐃᔭᖅᑐᓛᕐᓂᖏᑦ ᖃᒪᓂ’ᑐᐊᕐᒥᐅᓂᒃ ᖃᐅᔨᓴᕈᑎᒋᓕᖅᑕᖓᓐᓄᑦ 

ᐊᕇᕙ ᕆᓱᐊᓯᔅ ᑲᓇᑕ ᐃᖕᒃᑯᑦ “ᑭᒡᒐᕕᖕᒥ” ᑐᒃᓯᕋᐅᑎᒃᑯᑦ 

ᐱᓕᕆᐊᕆᕝᕕᒋᔪᒪᔭᖓᓐᓅᓕᖓᔪᒥᑦ  (NIRB File No. 09MN003), ᐊᒻᒪᓗ 

ᖃᐅᔨᒋᐊᖅᑐᖃᑦᑕᖅᑕᖓᓐᓂᒡᓗ ᑲᑎᒪᔩᑦ ᐊᒡᓂᑯ ᐃᒍᓪ ᒪᐃᓐᔅ ᐃᓐᑯᐊᐳᕆᑎᒃᑯᑦ 

“ᐊᐳᖅᑎᓐᓇᖅᑐᒥ ᒍᓕᑕᕐᕕᓕᐊᕕᓂᖓᓐᓂᒃ (NIRB File No. 03MN107), 

ᓯᑎᐱᕆ 4, 2014-ᖑᓕᖅᐸᑦ 

 
 

ᒥᔅᑕ ᑎᐊᓂᔅ ᔨᐊᑦᓘᖓᐃ: 

 

ᖃᐅᔨᒪᖅᑰᓕᕋᕕᑦ ᑐᓴᐅᒪᖅᑰᓕᕋᕕᐅᒡᓗ, ᑖᒃᑯᐊ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB-

ᑯᑦ ᐅᕝᕙᓘᓐᓃᑦ ᑲᑎᒪᔨᑦ) ᐱᓇᓱᐊᒐᖃᖅᑎᑕᐅᓯᒪᓂᖏᓐᓂᒃ ᖃᐅᔨᒋᐊᖅᑐᖃᑦᑕᕆᐊᖃᕐᓂᖏᓐᓂᒃ 

ᐊᒡᓂᑯ ᐃᒍᓪ ᒪᐃᓐᔅ ᓕᒥᑎᑦᑯᑦ (AEM) ᐊᐳᖅᑎᓐᓈᖅᑐᒥ ᒍᓕᑕᕐᕕᓕᐊᕕᓂᖓᓐᓂᒃ ᖃᒪᓂ’ᑐᐊᑉ 

ᐅᐊᖕᓇᖓᓐᓂᐊᓃᑦᑐᒥᑦ.  ᓄᓇᑦᓯᖕᓄᑦ ᑎᑭᑦᓱᒫᕋᑉᑕ ᓯᑎᐱᕆ 4, 2014 ᑕᑯᔭᖅᑐᕆᐊᖅᑐᕐᓗᑕ 

ᐊᐳᖅᑎᓐᓈᖅᑐᒥ ᐅᔭᕋᒃᑕᕐᕕᐅᔪᒥᒃ.  ᖃᒪᓂ’ᑐᐊᕐᒦᓐᓂᑦᑎᓐᓂ, ᓄᓇᕘᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᑦ ᐃᓄᖕᓂᒃ ᑐᓴᐅᒪᑎᑦᓯᒃᑲᐃᔭᖅᑐᕈᒻᒦᖅᑐᑦ ᓯᑎᐱᕆ 4, 

2014ᖑᓕᖅᐸᑦ ᖃᒪᓂ’ᑐᐊᕐᒥᐅᓂᒃ ᑐᓴᐅᒪᑎᑦᓯᒃᑲᐃᔭᖅᑐᕐᓗᑎᒃ ᐱᓕᕆᐊᕆᔭᐅᓕᖅᑐᒥᑦ 

ᐱᓕᕆᐊᕆᔭᐅᔪᒪᔪᒥᒡᓗ ᓄᓇᑦᓯ ᖃᓂᒋᔮᓃᑦᑐᖕᓂᒃ: ᐊᕇᕙ ᕆᓱᐊᓯᔅ ᑲᓇᑕ ᐃᖕᒃᑯᑦ (AREVA) 

ᑭᒡᒐᕕᖕᒥ ᑐᒃᓯᕋᐅᑎᒃᑯᑦ ᐱᓕᕆᐊᕆᕝᕕᒋᔪᒪᔭᖓᓐᓅᓕᖓᔪᒥᑦ, ᐊᒻᒪᓗ ᐊᒡᓂᑯ ᐃᒍᓪ ᒪᐃᓐᔅ 

ᐃᓐᑯᐊᐳᕆᑎᒃᑯᑦ ᐊᐳᖅᑎᓐᓇᖅᑐᒥ ᒍᓕᑕᕐᕕᓕᐊᕕᓂᖓᓐᓂᒡᓗ.   ᐅᑯᑎᒎᓇ ᑎᑎᖃᒃᑯᑦ 

ᑐᓴᐅᒪᑎᑦᓯᓇᓱᐊᑐᐃᓐᓇᖅᑐᒍᑦ ᕼᐊᓚᓚᑦᓯᖕᓂᒃ ᓱᓇ ᐱᔾᔪᑎᒋᓪᓗᒍ ᓄᐊᖃᑎᒋᔭᑦᓯᖕᓂᒃ 

ᑐᓴᐅᒪᑎᑦᓯᒃᑲᐃᔭᖅᑐᕈᒪᓪᓗᑕ, ᕼᐊᒪᓚᑦᓯᖕᓂᒃ ᖃᐃᖁᔨᔪᒍᑦ ᑲᑎᒪᑎᑦᓯᓕᕈᑉᑕ, 

ᑐᓴᐅᒪᑎᑦᓯᒃᑲᐃᔪᒪᓪᓗᑕᓗ ᖃᓄᖅ ᐃᓄᐃᑦ ᑐᓴᒐᐅᔪᒪᔪᑦ ᑐᓴᖅᑕᐅᔪᓐᓇᓛᕆᐊᖏᓐᓂᒡᓗ 

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᓕᕆᐊᕆᕙᓪᓕᐊᓂᕆᖃᑦᑕᖅᑕᖏᑦᑎᒍᑦ 

ᖃᐅᔨᓴᕈᑎᖃᖅᐸᓪᓕᐊᑎᓪᓗᒋᑦ. 

 

ᑲᑎᒪᑎᑦᓯᓂᐅᔪᒫᖅᑐᖅ ᑕᒪᓐᓇ ᐃᒫᖅ ᐋᖅᑭᒃᓱᖅᓯᒪᓂᖃᕈᒫᖅᑐᖅ: 

 ᐅᑉᓗᒃᑯᑦᑲ ᑭᒃᑯᑐᐃᓐᓇᒥᐊᑦ ᖃᐃᔪᓐᓇᓛᖅᑐᑦ ᐅᒃᑯᐃᖔᑎᓪᓗᖑ ᑲᑎᒪᕕᒃᓴᖅ ᕿᑎᒡᕕᖕᒥ 

2-4 ᐅᑉᓗᒃᑯᑦ ᑲᑎᒪᔨᑦ ᐃᖅᑲᓇᐃᔭᖅᑎᖏᑦ ᐅᖃᐅᓯᖃᕈᒪᖅᑐᑦ 

ᖃᐅᔨᓴᕈᑎᒋᓐᓇᕐᓂᐊᖅᑕᖓᓐᓂᒃ ᐊᕙᑎᒥ ᓱᓐᓂᕈᑕᐅᔪᖅᑕᖃᓕᙱᒃᑲᓗᐊᕆᐊᖓᓐᓂᒃ 

ᐊᐳᖅᑎᓐᓇᖅᑐᒥ ᒍᓕᑕᕐᕕᖕᒥ; ᐊᒻᒪᓗ 

 ᐅᓐᓄᓴᒃᑯᑦᑕᐅᖅ ᑲᑎᒪᑎᑦᓯᔪᒫᕐᒥᔪᑦ ᖃᐅᔨᓴᐅᑦ 6:30ᒧᐊᖅᐸᑦ ᐅᓐᓄᓴᒃᑯᑦᑕᐅᖅ 

ᑐᓴᐅᒪᑎᑦᓯᔪᒪᓪᓗᑎᒃ: 

o ᐅᑉᓗᒥᒧᑦ ᑐᓴᐅᒪᔾᔪᑎᒃᓴᖏᓐᓂᒃ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᓄᑦ 

ᖃᐅᔨᓴᕈᑎᒋᕙᓪᓕᐊᓕᖅᑕᖓᓐᓂᒃ ᑭᒡᒐᕕᐅᓂᕋᖅᑕᒥ 

ᓄᖑᓱᐃᑦᑐᖅᓯᐅᕐᕕᓕᐅᕐᕕᐅᔪᒪᔪᖅ ᑐᒃᓯᕋᐅᑎᒃ ᐱᓕᕆᐊᕆᔭᐅᔪᒪᔪᖅ ᐊᒻᒪᓗ 

ᖃᓄᖅ ᐱᓕᕆᐊᕆᔭᐅᕙᓪᓕᐊᓂᖃᕐᓂᐊᕆᐊᖓᓐᓂᒡᓗ; ᐊᒻᒪᓗ 

o Eᖃᓄᖅ ᐃᓄᐃᑦ ᐃᓚᐅᖃᑕᐅᕙᓪᓕᐊᔪᓐᓇᓛᕆᐊᖏᓐᓂᒡᓗ ᓄᓇᕗᒥ 

ᐊᕙᑎᓕᕆᔨᒃᑯᑦ ᑲᑎᒪᔨᓄᑦ ᖃᐅᔨᓴᕈᑎᒋᕙᓪᓕᐊᓕᖅᑕᖓᓐᓄᑦ. 

 

ᐊᐱᖅᑯᑎᒃᓴᖃᕐᓂᕈᕕᑦ ᑐᓴᕆᐊᖅᑎᑕᐅᒋᐊᒃᑲᓐᓂᕈᒪᓐᓂᕈᕕᓪᓘᓐᓃᑦ, ᕼᐃᐊᑐᕐ ᕌᔅᒥᐅᓴᓐ 

Heather Rasmussen, ᐊᕙᑎᒥᐅᑕᓃᑦᑐᓂᒃ ᑲᑎᒪᔨᓄᑦ ᐅᖃᐅᔾᔪᐃᒋᐊᖅᑎ, ᐅᕗᖓ 

hrasmussen@nirb.ca ᐅᖃᓗᒡᕕᒋᓗᒍᓘᓐᓃᑦ ᐅᕗᖓ (867) 983-4606. 

 

ᓱᓕᑉᓗᖓ ᐅᖃᒪᕗᖓ, 

 

 
 

ᐊᒫᓐᑕ ᕼᐊᓐᓴᓐ ᒪᐃᓐ 

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᖅᑎ 

 
ᐊᔾᔨᐊᖃᓂᒃ ᑎᑎᕿᕝᕕᐅᓯᒪᔪᑦ:  Stéphane Robert, Agnico Eagle Mines Ltd. 

     Tammy VanLambalgen, AREVA Resources Canada Inc. 

     Barry McCallum, AREVA Resources Canada Inc. 

     Kiggavik Distribution List 

     Meadowbank Distribution List 

